
¥ Vermistes gevind: Die lyke van mnr. Jan Seyf-
fert en mnr. Fanie Grobler, die twee Suid-Afri-
kaanse weerkundiges wat sedert 20 Junie op
Gough vermis is, is op Suidpiek op die eiland ge-
vind. Dit was die eerste dag dat 'n soekgeselskap
van Tristan da Cunha aan die soektog kon deel-
neem. Suidpiek is naby die ou basis op die eiland.
Volgens alle aanduidinge was die vermistes reeds
geruime tyd dood. Pogings Is gister vergeefs aan-
gewend om die geneesheer van die Suid-Afri-
kaanse helikopterdraer Simon van der Stel aan
land te bring. Hy sou kan vasstel of hulle aan
blootstelling of aan ander oorsake beswyk het. 'n
Senior woordvoerder van die Vioot in Simonstad,
kapt. Ted Jupp, het gister gesé dat die lyke nie
op die Simon van der Stel teruggebring sal word
nie. Die skip het geen geriewe vir so 'n geval nie.

» Ter wille van die filmkuns: Wye belangstelling
heers in Pretoria vir die filmwedstryd van die Na-
sionale Filmraad. Daar word gehoop dat die toe-
kennings vroeg in November gemaak sal kan
word en reélings word getref vir die vertoon van

kaanse sentra. Die doel van die wedstryd is om
die Suid-Afrikaanse rolprentbedryf te bevorder.
Die beoordeling sal in drie kategorieg geskied:
hoofprente, dokumentére prente (wat in drie on-
derafdelings verdeel word) en reklamefilms (ook
in drie onderafdelings). 'n Eerste prys sal in elke
kategorie toegeken word ~ die Filmraad beraad-
slaag nog oor die presiese vorm wat dit sal aan-
neem — en verdienstelikheidsertifikate sal aan
die wenners in die onderskeie onderafdelings
toegeken word. Die samewerking van verskeie
nasionale liggame is vir die ondememing verkry:
die Vereniging van Rolprentvervaardigers, die
Suid-Afrikaanse Akademie vir Wetenskap en
Kuns, en die Departement van Kultuursake, Inlig-
ting en Nywerheid.

» Restourasie goedgekeur: Onder die voorlopi-
ge kapitaaluitgawes van altesame R8,066,385
wat die Kaapse stadsraad se gesondheid-en-
hulsvestingskomitee vir 1970 goedgekeur het, is
'n bedrag van R160,000 vir die restourasie van
die Slamse buurt teen Viaeberg en R6,500 vir



